
ГIунтIарал  къварилъабаз  къуркьизабичIеб уммат,

Г1адатлъун лъугьун буго районалъул г1умрудулъ лъалк1 
таразул ц1арал къват1азе кьейи. Гьелъул х1акъалъулъ цо 
чанго нухалъ хъвана «Чапар» газеталдаги. 

Гьединазул цояблъун кколеб тадбир т1обит1ана Хубар 
росулъги. Гьеб росдал цо къват1алъе кьуна Т1агьир Мух1а-
мадович Хасбулатовасул ц1ар. 

Гьенире г1ахьаллъана-районалъул бет1ерасул заме-
ститель И.Б. Салимханов, республикаялъул  ОМОНалъул 
взводалъул командир Х. Сулейманов, ОМВДялъул началь-
никасул заместитель Р.А. Г1исаев, росдал Советалъул пред-
седатель Б.М. Беркиханов, Хубар СОШалъул директор М.-р.
Г1.Исх1акъов, « Казбек  районалъул г1олилал» ДРОО г1у-
ц1иялъул вакилзаби, Хубар росдал г1олилазул г1уц1иялъе 
нухмлъулев Ш.З. Г1абдуразакъов,росдал имам Г1. Мух1ама-
дов, Т1агьирил г1ага-божарал ва гьудул-гьалмагъзаби.

Данделъи бачарай «Салатавия» телестудиялъул  жур-
налист М.Ш.Яндаевалъ гьениб, къокъгьабун, бицана 
Т1агьирил г1умрудул х1акъалъулъ. . К1алъазе  рахъарал-
И.Б.Салимхановас, Х.Сулеймановас, Р.А. Г1исаевас, Б.М. 
Беркихановас, М-р.Г1.Исх1акъовас, Ш.З.Г1абдуразакъовас 
бицана г1олеб г1елалъе   патриотическияб тарбия кьеялъулъ 
гьединал тадбиразул бугеб  к1варалъул,бах1арзал к1очон 
тезе бегьунгут1иялъул.

Данделъиялъул  ахиралда Т1агьирил ц1ар хъвараб марма-
ралъул хъарщи щула гьабуна гьеб къват1алъул цо рукъалда.

Информагентство «Салатавия».

Бах1арчи к1одо гьавун,..

Россиялъул 11 шагьаралъул 
12 стадионалда (14.06.2018с. 
-15.07.2018с.) т1обит1улеб буго 
футбол х1аялъул рахъалъ, 32 
пачалихъалдаса командаби 
г1ахьаллъараб, дунялалъул 
XXI - абилеб чемпионат. Цере 
т1орит1арал гьединал къецаз-
даго г1адин, гьанжеги специ-
алистаз гьенир ц1арал ч1валел 
рук1ана жидеца бергьенлъи 
босизе бегьулеллъун рук1ине 
рес бугел командабазда. Гьеди-
наллъун рихьизарун рук1ана 
- Бразилиялъул ва Германиялъ-
ул командаби, амма ахирисел 
чемпионатазул хаслъабилъун 
рук1ана бергьенлъаби росилин 
рак1аздецин ккеч1ел команда-
баз гьел Росиялъул х1ужаби.

Гьелъие нуг1лъи гьабула 
Бразилиялда т1обит1араб це-
бесеб чемпионаталда ккарал 
х1асилазги. Лъик1 х1алеллъун 
рук1арал – Испаниялъул, Итали-
ялъул, Англиялъул ва Португа-
лиялъул командаби рорч1ич1о  
финалалъул 1/8 – ялда х1але-
зул группабаздаса къват1ире. 
Гьединал, рак1алдаго гьеч1ел 
лъугьа-бахъинал гьанжесеб 
чемпионаталда ккеч1ониги, 
дунялалъго тамашалъи гьабу-
раб лъугьа-бахъин гьанжесел 
х1аязулъги ккана. Жиндир груп-
паялдаса «къват1ибе борч1и-
ч1о», ункъо нухалъ дунялалъул 
чемпионлъун бахъараб, Герма-
ниялъул команда. Уругваялъул, 
Хорватиялъул ва Бельгиялъул 
командаби жидерго группабаз-
да цониги нухалъ къинч1о ва 
гьел ана Уругвай-Франция, Рос-
сия-Хорватия, Бразилия –Бель-
гия ва Швеция –Англия х1азе 
ругел финалалъул ункъабилеб 
бут1аялъулъе.

Гьенир бергьенлъи босарал 
(10 ва 11 июлалда) дандч1вазе 
руго бащдаб финалалда.

Финалалъул ункъабилеб бу-
т1аялда х1азе ругел команда-
базул бищун лъик1 х1алеллъун 
рик1к1унел руго – Бразилия-
лъул, Бельгиялъул, ва Фран-
циялъул командаби. Гьездаса 
нахъе ккарал гьеч1о Уругва-
ялъулгун Хорватиялъул (гьелъ-

ФИФаялъул меседил кубокалъе г1оло къецал

улги руго х1азе махщел бугел 
футболистал). Чемпионат т1о-
бит1улеб Россиялъул команда, 
СССР биххун хадусан ва жиндир 
тарихалда т1оцебесеб нухалъ, 
Саг1удиялъул Г1арабиялъулгун 
Египеталъул командабазда т1ад 
бергьенлъиги босун, Уругвая-
лъул командаялъухъаги къун, 
жиб бук1араб группаялдаса ха-
дусел х1аязде ана. Финалалъул 
1/8 бут1аялда, Испаниялъул 
командаялъухъаги бергьун, пе-
нальти кьабиялдалъун, гьелъие 
ихтияр щвана х1аязулъ хут1изе. 
Россиялъул тарихалда фина-
лалъул ¼ бут1аялде нилъер 
команда ана т1оцебесеб нухалъ 
(Гьелъие квер бакъараб х1ужа-
базул цояблъун ккана рик1к1ен 
г1емерал Россиялъул болель-
щикал). СССРалъул заманалда 
(1958 соналъ Щвециялда ва 
1962 соналъ Чилиялда т1ори-
т1арал чемпионатаздаги) нилъ-
ер командаялъул гьединалго 
х1асилал рук1ана. 1966 соналъ 
СССРалъул команда (Англиялда 
т1обит1араб чемпионаталда) ун 
бук1ана бащдаб финалалде ва 
гьелъие гьениб щвана 4-аб. бак1 
(мазгарул медалал). Гьелдаса 
т1аде нилъер команда киданиги 
бахинч1о. 

Финалалъул ункъабилеб бу-

т1аялда Россиягун х1азе бугеб 
Хорватиялъул команда, Росси-
ялъулабго г1адин, бергьенлъи 
босизе бугеблъун рик1к1унаро. 
Бугониги, «Нилъерго къадазги 
кумек гьабула», -ян абулелъул, 
щиб лъалеб, бит1ун ккезеги рес 
буго. Гьелъие далиллъун рачине 
бегьула гьадинал х1ужаби: цере 
(20 нухалъ) т1орит1арал чемпи-
онатазда, гьел  «чемпионатазул 
бет1ергьабаз» 6 бергьенлъи,  
2-к1иабилеб бак1, 3- лъабаби-
леб ва 4-ункъабилеб бак1ал 
роси. Г1еладай нилъер коман-
даялъе гьедин бук1инабиялъе 
къуват ва бит1унккладай?

Гьелъие рес бугеблъун ккола 
Бразилиялъул команда бер-
гьинги. Щай гурелъул, гьелъул 
командаялъулъ х1алел руго 
бажаригун махщел бугел фут-
болистал (Неймар, Коутиньо 
ва гь.ц.). Гьелъул тренер Титеги 
специалистаз рик1к1уна футбо-
лалъул т1адег1анаб даражаялъ-
ул специалистлъун. Амма гьеб 
бергьенлъиялде унеб нухда 
«сангарлъун» ч1езе бегьула 
- Бельгиялъул, Франциялъул 
(Уругваялъулгицин, бук1инисеб 
х1аялде балагьун) командаби. 
Уругваялъул командаялъулъги 
руго лъик1ал х1асилал рихьи-
зарурал (Суарес, Кавани, Гомес 

ва гь.ц.) футболистал.
Гьел командаби цоцалъ х1азе 

руго ва къарал хадусел х1аязулъ 
г1ахьаллъизе гьеч1о (Цо рахъ-
алъан гьел ккола рак1бух1изе 
бач1унел х1аял).

Кидагосеб къец (Европаялда 
ва Югалъулаб Америкаялда 
гьоркьоб), т1оцебесеб бак1 
босиялда сверухъ, гьаб чемпи-
онаталдаги бук1инч1ого рес 
гьеч1о. Цересел 20 чемпиона-
таздаги бергьенлъи босулаан 
гьезул командабаз. (Гьезулъ 
11 нухалъ бергьенлъи босана 
Европаялъул командабаз). 

Футболалъул дунялалъул-
го чемпионат ккола гьелъул 
тарихалъулъ бищунго к1вар 

бугеблъун ва аслияблъун. Гьел 
х1аязда ц1арал т1орит1ана – 
Яшинил, Карлос Альбертол, Му-
рил, Беккен Бауэрил, Факкетил, 
Гарринчал, Чарльтонил, Пелел, 
Круинффил, Герд Мюллерил, 
Мародонал, Ди Стефанил, Эй-
себиол ва гь.ц.

Гьез, берцинлъиялъул ва 
болельщикал г1ахьаллъиялъул 
рахъалъ, футбол бахинабуна 
дагьабги т1адег1анаб даража-
ялде. Гьанжесеб чемпионатги 
ккола дунялалъул футболалъул 
методическиябгун технологиче-
скияб рахъал хадубккунги цебе-
т1езабиялде лъураб галилъун.  

Д.САЙДУЛАЕВ, Ленинаул росу.      

Сураталда: Ц1ар арав советияв вратарь Лев Яшин данде 
х1алеб командаялъул футболистасул торг1о нахъч1валев. 

Сураталда: Россиялъул футболистал кьабураб голалдаса 
рохулеб лах1зат. 

Депутатасул кумек
Г1емер бицуна ва 

хъвала Дагъистаналъ-
ул Халкъияб Собра-
ниялъул депутат М.-п.
(К.-п.)Д.Г1умахановас 
г1адамазегун роса-
базул жамаг1атазе 
гьабураб кумекалъул 
х1акъалъулъ.

Дагьал церег1ан 
к ъ о я з  М . - п . ( К . - п . )
Д . Г 1 у м а х а н о в а с 
ишалъулаб кумек гьа-
буна Ленинаул росдал 
жамаг1аталъеги.

Гьедин, росдал ц1и-
яб микрорайоналъул 
к1иго къот1ноб токил 
мухъал ц1аялъе х1у-

бал ва спортивияб залалда т1ад х1алт1и гьабиялъе депутатас г1арац кьуна.
Ленинаул росдал избирателаз рак1-рак1алъулаб баркала загьир гьабулеб буго М.-п.(К.-п.)

Д.Г1умахановасе ишалъулаб кумекалъухъ.
С. АЛТУМИРЗАЕВ, Ленинаул росу


